
రామేశ్వరమాహాత్మ్యము











	ఉ.	
శ్రీగిరిజాకుమారు మదసింధురవక్తృవిశాలలోచనున్

భోగికులేశహారు శశిభూషితమస్తకు వేదశాస్త్రవి

ద్యాగురుమూర్తి భక్తహృదయాభిమతార్థవిధానదక్షు స

ర్వాగమవేద్యు మత్కృతిసహాయు గణాధిపతి న్నుతించెదన్.

	సీ.	
వసుమతీధరచక్రవర్తిముద్దులపట్టి,

        విబుధులపాలిటి వేల్పుటావు

పతియర్ధదేహంబు పాలు గొన్న పురంధ్రి,

        ముజ్జగంబులుగన్న ముద్దరాలు

వికచకల్హారపీఠిక నుండు జలజాక్షి,

        క్రొన్నెలవిరిఁ దాల్చు కోమలాంగి

వేదాంతవీధుల విహరించు దైవంబు,

        బాలార్కురుచి గల్గు పరమసాధ్వి



	 







	గీ.	
హస్తతలమునఁ బాశాంకుశాక్షవలయ

పుస్తకంబులు ధరియించు పువ్వుఁబోఁడి

పార్వతీదేవి నామన:పంకజమున

నింపు దళుకొత్తఁగా వసియించుఁగాత.

	ఆ.	
మరునిఁ గన్నతల్లి మాధవు నిల్లాలు

పాలకడలిపట్టి పరమసాధ్వి

కలుము లిచ్చుచాన కమలాక్షి సజ్జన

మందిరముల నెపుడు-మలయుఁగాత.

	లయగ్రాహి.	
వందన మొనర్తు నరవిందభవుసుందరికి

        గుందశరదిందుఘనచందనసుధాపౌ

రందరమహీజశరబృందధవళాంగికి మ

        రందమధురోక్తికి ముకుందశశిభృత్సం

		 ఈ పేజీలో చివరి మార్పు 27 డిసెంబరు 2020న 04:10కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

